
GOUVENE CUOMO ANONSE NOUVO EFO SANSIBILIZASYON SOU TRAFIK IMEN

Plis pase 1,000 timoun nan New York te vin viktim trafik imen chak ane

Gouveéné a pwoklame janvye kom mwa sansibilizasyon sou trafik imen

Gouvene Andrew M. Cuomo jodia te anonse nouvo efo pou konbat trafik imen ak bay viktim yo ed
pandan yap re-entegre ansekirite nan kominote yo. Krim sa a afekte plis pase 1,000 timoun nan New
York chak ane, e yo estime ke yo vini avék preske 18,000 moun nan Etazini chak ane pou menm rezon
an. Gouvene a te egalman pwoklame janvye kdm mwa sansibilizasyon sou trafik imen, e li te devwale
yon nouvo afich ki montre posib endikate ak yon liy telefon konfidansyél ak gratis. Gade afiche la isit la.

“Trafik imen depouye viktim yo sou dwa fondamantal yo, e nan New York nou te pwomet pou itilize tout
zouti posib pou nou ka mete yon fren nan krim terib sa a,” Gouvené Cuomo te deklare. “Tout moun
merite yon vi ki lib de esklavaj fose oswa abi, e li egzije tout kominote nan eta sa a pou fe sa vin posib.
Mwen ankouraje tout moun pou yo aprann siy avetisman yo, kontwole l&é wap vvwaye, epi rapote
nenpot bagay ki paret sispek bay otorite konséne yo.”

Afekte plis pase 1,000 timoun nan Eta New York chak ane, trafik imen se komeés ilegal oswa itilizasyon
gason, fi ak timoun kont pwop volonte yo nan bi pou travay fose oswa eksplwatasyon seksyél. Pandanke
anpil ka trafik imen rete san yo pa rapote |, Depatman Lajistis Etazini estime ke chak ane, yo vini avek preske
18,000 moun nan Etazini e yo kenbe yo kont volonte yo pou rezon travay ak trafik seksyel. Depatman Jistis
federal te rapote tou ke gen plis pase 300,000 mine ki gen risk pou yo viktim trafik nan Etazini.

Nouvo afich, sa ki vize pou anseye telespektaté yo pou idantifye posib siy trafik imen ak sa pou w fe si
yon sitiyasyon sispek ta prezante, pral mete an evidans nan 27 plaza sévis nan New York State Thruway,
nan ot are repo otowout, ak biwo distri sevis sosyal konte a. Afich la prezante yon liy telefon gratis — 1-
888-373-7888 — ki kapab relye moun yo avek ed konfidansyeél ki gratis nan 170 lang.

Z0n sévis thruway yo te sible pou kanpay sa a paske anpil trafikan deplase fizikman viktim yo lakay yo
pou ale nan lot zon. Si otomobilis yo kap itilize otwout la weé yon bagay, souvan yo pa konnen ki kote pou
yo ale pou rapote yon ensidan ki sanble tankou trafik imen. Kanpay sa a pote sansibilizasyon nan aspé
mobil krim lan epi rekonet ke otomobilis yo kapab efikasman pote rapo bay lapolis.

Idantifye viktim trafik imen yo kapab difisil. Trafikan yo souvan konte sou diferan taktik pou kenbe
kontwol fizik ak sikolojik sou viktim yo, sa ki anpeche moun sa yo sove soti nan sitiyasyon an oswa
rapote viktim yo bay lapolis. Idantifikasyon apwopriye viktim yo enpotan pou relye yo avek sevis
disponib ki enpotan pou ede viktim yo nan satisfé bezwen yo.

Travay an koperasyon avek Biwo Gouvene a, 13 ajans egzekitif -- Biwo Tanporée pou Asistans ak
Dezabilite, Divizyon Sevis Jistis Kriminél, Depatman Sante, Depatman Travay, Depatman Deta, Biwo pou
Alkol ak Sevis Abi Sibstans, Biwo Seévis pou Fanmi ak Timoun, Biwo pou Sante Mantal, Biwo pou
Prevansyon Vyolans Domestik, Biwo pou Sevis Viktim, Depatman Agrikilti & Mache, Divizyon Dwa Imen,
ak Lapolis Eta— enkli Gwoup Travay ente-ajans eta. Yo se patné nan edike piblik la sou fason pou
idantifye siy trafik imen, antrene gouvénman lokal ak ofisyel lapolis yo sou fason pou idantifye moun yo
te ka trafike yo, pwopoze lwa pou diminye sou trafikan yo, ak devlope strateji pou refere viktim yo a
sevis sipo lokal.

Sekreté Deta New York Cesar A. Perales te deklare, “Trafik imen se yon krim kap grandi e ki souvan pa
rapote nan peyi a ak nan Eta New York. Afich sa yo, nan kad efo sa anjeneral, pral ankouraje moun yo
kap vwayaje nan Eta pou yo veyatif pou sitiyasyon trafik imen ke yo sispek kidonk yo ka rapote | touswit
bay otorite konpetan yo. Gwoup travay la felisite efo Gouvené Cuomo pou pote sansibilizasyon nan
pwoblém kriminel.”

Pwokiré Distri Albany David Soares te deklare, “Mwa sansibilizasyon sou trafik imen klere yon limye sou
krim yo ki souvan neglije sou trafik seksyel ak travay. Pifo moun kwe ke krim sa yo pa fét lokalman, men
yo fet. Trafik se youn nan krim ke yo pi pa rapote nan New York, e efo sansibilizasyon yo se kle pou fé ka
sa yo ale delavan. Mwen aplodi travay ajans yo nan eta kap ankouraje kanpay sansibilizasyon sa a, e
espere ke viktim yo kap chéche éd nan anpil ajans yo ki disponib pou ede yo.”

Michael C. Green, Komisyone Egzekitif Adjwen nan Divizyon Sevis Jistis Kriminel Eta, te deklare, “Fomasyon
Lapolis se youn nan responsabilite enpotan nou e depi 2008, plis pase 5,000 ajan lapolis ak lot pwofesyonel
yo, enkli sa yo ki nan oganizasyon ki baze sou lafwa ak sevis sosyal non-pwofi, te patisipe nan fomasyon yo
kidonk yo ka pi byen idantifye ak envestige ka trafik imen yo epi ede viktim li yo. Kbm yon ansyen pwokire,
mwen konnen kijan li difisil pou viktim vini epi kolabore avék lapolis. Nou pral kontinye travay nou pou ede
asire ke lapolis ak pwokiré yo gen fomasyon ki pemeét yo jere ka difisil sa yo, kenbe moun kap fe trafik
timoun yo responsab epi sipote viktim yo pandan yap eseye rebati lavi yo.”

Komisyone Biwo Sevis Fanmi ak Timoun Roberto Velez te deklare, “Biwo pou Sevis Timoun ak Fanmi te
travay pandan plizyé ane pou mete yon fren nan trafik, sa ki volé opotinite timoun yo pou yo viv lavi yo
lib san abi ak neglijans. Yon gwo kantite moun ke yo trafike se timoun ak jén, kote anpil ladan yo te fe
pati nan sistem pwoteksyon timoun lan. Poutéet rezon sa a, Biwo Sévis Fanmi ak Timoun te fe patenarya
avek Oganizasyon Enténasyonal pou Adolesan yo atrave pwojé ‘Dwa Timoun: New York' pou idantifye
jén yo ki vilnerab pou trafik, epi bay sévis ak sesyon fomasyon pou pwofesyonel byennét timoun nan sis
konte, nan Vil New York, ak nan St. Regis Mohawk Reservation. Efo edikasyon ak sansibilizasyon nou an
ap grandi chak ane pou vire vag la sou trafik epi bay tout timoun nou yo avni briyan ke yo merite.”

Lwa kont trafik imen Eta New York, sa ki te antre anvigé nan dat 1ye novanm 2007, pran yon apwoch
kowodone ak konpreyansif pou lite kont trafik imen. Lwa a kreye nouvo krim trafik seksyel ak travay, yon
pwosesis pou bay viktim yo sévis ak asistans ak etabli Gwoup Travay enteé-ajans sou Trafik Imen. Ajanda
Egalite Fanm Gouvene Cuomo a ta diminye pi plis sou trafikan yo epi bay viktim yo plis pwoteksyon.

Pou jwenn enfomasyon sou sevis pou viktim trafik imen yo ale nan sitweéb Biwo Asistans Pwovizwa ak
Asistans pou Moun Andikape. Pwofesyonel sou byenneét timoun yo ansanm avek sa yo kap travay avek
timoun yo ka vizite sitweb Biwo Sevis Timoun ak Fanmi pou yo aaprann osijé endikate yo ak fason pou

ede viktim yo.

